
Lusnan di trafiko dilanti Pizza Hut Saliña ta for di servisio. 

Willemstad  Minister CameliaRömer huntu ku Servisio pa Obra Públiko (OW) ta 
informá komunidat ku e lusnan di tráfiko na altura di e krusada Schottegatweg Oost
i Kaminda W.F.C. Mensing (dilanti Pizza Hut Saliña) ta for di servisio.

Awe mardugá tabata tin un aksidente ku a hasi hopi daño na e lusnan di tráfiko. 
OW a bai wak e situashon i a konstatá ku lo dura mas o menos 1 siman pa drecha e 
lusnan aki. Durante di e tempu aki, e lusnan lo keda for di servisio.

Minister CameliaRömer huntu ku OW ta pidi komunidat pa tene kuenta na e 
krusada aki i kore ku èkstra koutela pa evitá aksidente. Lo traha mas rápido posibel 
pa drecha e daño hasí. 

